
1. Auftritt

Hitz, Frl. Blum

Frl. Blum tippt auf der Schreibmaschine. Hitz sitzt an sei-
nem Schreibtisch und liest mit wachsendem Erstaunen einen
Brief.

Hitz: (nach einer Weile) Fraulein Bluem, lised Sie doch au
emal d& komischi Brief da. (reicht ihr den Brief)

Frl. Blum : (nimmtihn entgegen) Ischs 8ppis zum Lache?
Hitz: Zum Huiile.

Frl. Blum : Ich hiiil aber nu, wénns niid anders gaht.
Hitz: Es gaht niid anders.

Frl. Blum: Aber lueged Sie mer d4nn ja nid zue.

Hitz: O ich weiss scho wie das usgseht; schliessli han ich e
Frau deheim.

Frl. Blum: (vertieft sich in den Brief)
Hitz: (wahlt eine Nummer, spricht dann ins Telephon) Ja, da
isch Bezirksrichter Hitz. Guete Tag, Herr Bdsiger. Losed Sie:

es isch wég lhrem gestrige Brief. Ich han en grad in Hande
und mues scho sdge: ich chume da niid am beste drus ...

wie? ... nenei, ich ha scho en Ahnig, wien er gmeint isch,
aber ... was klar! D4 Brief soll klar sy? Also winn da Brief
klar isch, so h&t min Goldfisch Flsh ... jawohl, am liebste

wérs mer, Sie chiemted schnill uf en Sprung i mis Biiro, Sie
woned ja nu grad um der Eggen ume ... grad jetz? Ja gern.
Danke vielmal. (hangt auf)

Frl. Blum: (gibt ihm den Brief zuriick) D& spinnt.
Hitz: Vilicht meint mes au nu.

Frl. Blum: Aber so 6ppis schrybt doch kein verniinftige
Ménsch!

Hitz: EnEggen ab hit er welew#g scho.
Frl. Blum : En machtige Dachschade!




Hitz: Ich war der glyche Meinig, wénn ich de Bosiger niid per-
sonli kannti. Aber bis jetz han ich na nie Zeiche vo Geistes-
gstortheit an em festgstellt.

Frl. Blum: Es chan e mal afange. Und dass er spinnt, gaht
us dem Brief doch ganz diitli use.

Hitz: Wann er spinne sétt, so spinnt er jedefalls uf e ganz
intelligénti Art.

Frl. Blum: Hammer jetz niid au scho mit dem z'tue gha?

Hitz: Ich nid, aber min Kolleg Hotz. Das isch doch d& Bésiger,
wo chiirzli fiifzg Franke Buess hidt zahle miiesse, wil er
amene Sunntig i sim Gartli gschaffet hat.

Frl. Blum : Ich finde das zwar echli starch.
Hitz: Dass er amene Sunntig i sim Pflanzblatz gfitterlet hat?
Frl. Blum : Dass er deswige biiesst worden isch.

Hitz: Was wiammer! Es hét dpper e Strafchlag ygreicht gig
en, und so hit halt ’s Verfahre ufgnah werde miiesse.

Frl. Blum: Uf Grund vomene Gsetz us em Jahr 1881!
Hitz: Das isch halt i Gottsname immer na in Chraft.
Frl. Blum : Die dimmste Gsetz labed am [#ngste.

Hitz: Dirdkt gsetzwidrig, das Gsetz! Aber, sh, wammer scho
da alti Biirgerchrieg wieder ufwédrme miiend, so sétted mer
eigetli au grad de Moser vorlade.

Frl. Blum: Wieso wieder ufwarme?

Hitz: Das gseht doch en Blinde, dass die Strafchlag da mit
em Moser sinere zdmehanget. Drum find ichs besser, mer
I6sed en au zum Wort cho.

Frl. Blum: Vilicht chdnntis d'Sach vereifache.

Hitz: Luteds em emal a, er séll miiglichst rasch cho, winns em
miigli seig.

Frl. Blum: Dasisch de Baumeister Moser?
Hitz: Jawohl.
Frl. Blum: (sucht im Telephonbuch eine Nummer)

Hitz: (vertieft sich stirnrunzelnd wieder in den Brief)

Frl. Blum : (stellt am Telephon eine Nummer ein)

Hitz: (legt den Brief seufzend weg. Es lautet) Das isch de
Basiger! (ab nach rechts)

Frl. Blum: (ins Telephon) Ja, da isch’s Biiro vom Bezirksrich-
ter Hitz ... Herr Moser silber? ... ah, das isch fein! Losed
Sie, Herr Moser, de Herr Bezirksrichter méchti dringend 6p-
pis rede mit ene ... nei, am Telephon gahts niid guet ... ja,
es hanget ebe mit dere Gschicht mit em Herr Bésiger zime

. also winn Sie en Momé&nt chénnted zuen is cho ... o ja,
gern! Danken e vielmal, Wiederseh, Herr Moser. (héngt auf)

2. Auftritt
Vorige, Bésiger

Hitz: (mit Bésiger von rechts) So, Herr Bésiger, das isch nett
von lhne, dass Sie so schnill cho sind. Dérf ich Sie bitte,
echli Platz z2’ngh?

Bosiger: Danke. (setzt sich)

Frl. Blum : De Herr Moser chunnt d4nn.

Hitz: Fein!

Frl. Blum: (macht sich an eine Arbeit, aber nicht an der
Schreibmaschine, da das Gerdusch stéren wiirde, horcht in-
dessen darauf, was gesprochen wird)

Bosiger: Undjetz, was isch ene unklar a dem Brief?

Hitz: (setzt sich ebenfalls) Mings. Aber fanged mer emal mit
dem a, was mer meh oder weniger klar isch. De Baumeister
Moser hét synerzyt e Strafchlag gige Sie ygreicht, wil Sie
amene Sunntig in lhrem Gértli gschaffet hand.

Bosiger: Oeppis Dimmers isch em ebe schynts niid 2’Sinn
cho.

Hitz: Méngmal ischs fiirchtig schwer, sich &ppis Gschyds
yfalle z’lah.

Bosiger: Und de Bezirksrichter Hotz, lhre Kolleg, h&t mich
deswége verknurrt.

Hitz: Mhm, jetz wird mer doch &ppis klar. Es isch also, wien
ich vermuetet ha.




Bo6siger: Was hind Sie vermuetet?

Hitz: Uf das chémed mer na zrugg. Immerhin mues gseit wer-
de, de Hotz hat das Urteil mit eme Gsetzesparagraph be-
griinde chénne.

Bosiger: En verstaubete Paragraph!

Hitz: Ja, er isch bald 90 Jahr alt und also nimme ganz fabrik-
neu.

Bosiger: Jede Buur gaht amene Sunntig sini Chiieh go mél-
che, jede Bahnler, jede Tramler, jede Polizist schaffet, jedi
Serviertochter, jede Hotelportier, und da soll ich i mim
Gartli niid echli 6ppis bastle dérfe?

Hitz: Winn jetz aber eifach 's Gsetz d’Sunntigarbet im Garte
verbiitet!

Bésiger: Verbutets d’Erholig au? Was ich i dem Gértli b&-
schelet ha, isch fiir mich en Erholig gsi und kei Arbet.

Hitz: Ich bi mit Ihne yverstande, dass es en ganz krasse Fall
vo Verurteilig gsi isch, und ich sélber tuen en sehr beduure.

Ohni die blédi Strafchlag hett ja au kein Mansch dernah
ghuestet.

Bosiger: Tusig ander tiiend amene Sunntig in ihrem Gértli
Oppis gfétterle und werded niid biiesst.

Hitz: Ich sdge ja: die blédsinnigi Strafchlag! Da Moser isch
offebar ganz en guete Friind vo lhne?

Bésiger: Sidged mer, en schlichte Nachber. Wénn ich en
als schwachsinnige Zwergesel bezeichne wiird, wér das na
en Kosename fiir en.

Frl. Blum: Nu nu nu nu!

Hitz: Dénn sbdtted Sie aber doch iber de Moser wiietig sy
und niid iiber de Hotz.

Bosiger: Diisch keis Bitzeli besser als der ander! Im Gége-
teil! D& gaht mich go verknurre uf Grund von ere blédsinnige
Azeig und eme na blédsinnigere Gsetz! Er hetti ja chénne es
Aug zuedrucke und de Moser heischicke.

Hitz: En Richter dérf vor em Gsetz keis Aug zuedrucke. J4 und
jetz wand Sies also em Hotz mit dem Brief heizahle?

B6siger: Das hind Sie na gly gmerkt.
Hitz: Isch eigetli kei Kunst gsi.
Bésiger: Und was wénd Sie jetz na vo mer?

Hitz: Herr Bésiger, bin aller Gmerkigkeit ischs mer halt eifach
immer na unklar, was Sie em Bezirksrichter Hotz Gsetzwid-
rigs vorwerfed. Ich ha da lhri Strafchlag gédg en in Hénde
und weiss mit em beste Wille niid, was ich dermit afange
soll.

Bosiger: Behandle wie sichs ghort, und de Hotz verknurre,
zun ere Buess, oder zu Chefi oder was Sie wind. D& Lym-
stiider mues mer jetz au vor d’Schmitte.

Hitz: Aber de Tatbestand isch mer schleierhaft.
Bosiger: Eklari Gsetzesubertritig!
Hitz: lch binid ohni wyteres tiberziitigt.

Bosiger: Glaubed Sie, en Bezirksrichter chénn niid au
Gsetzwidrigkeite begah?

Hitz: Durchus, durchus. Aber lhri Aschuldigung schynt mer
doch echli wyt hergholt z’sy.

Boésiger: Ich han en ja in flagranti verwiitscht! Wéann Sie
wind, chan ich ene sogar zwee Ziilige ufbiiiite. Also vor
acht Tage, z’Abig am halbi elfi chunnt er zum Hirschen us,
lauft tiber de Martplatz und . ..

Hitz: Momént, Moméant, Herr Bdsiger. Ich glaub, me sott
doch au ghére, was de Beklagti derzue z’sédge hat.

Bosiger: Da hat iberhaupt niit meh z'sdge; mini Ziitige sind
zueverldssig.

Hitz: Friaulein Bluem, riiefed Sie doch au schnill emal mim
Kolleg Hotz.

Frl. Blum : Sofort. (ab nach links)

Hitz: Ich stell mer vor, ich chénn das Verfahre vereifache,
wénn ich de Chldger und de Beklagti enand gégeniiber-
stelli.

Bosiger: Ich chénnts zwar mache ohni da Schlawiner!
Hitz: Kei Beleidigung bitti!



Boésiger: Janu, mira. Ich mues zwar scho sédge: wénn ich de
Hotz nu vo wytem gsehne, so stygt min Bluetdruck uf drei-
hundert.

Hitz: Da sétted Sie aber unbedingt emal zum Dokter gah.

3. Auftritt
Vorige, Hotz
Frl. Blum: (mit Hotz von links)
Hotz: Und?
Frl. Blum: (gehtan ihre Arbeit)

Hitz: lch bruuch die Herre diank niimme mitenand bekannt-
zmache; sie dérfted enand kénne.

Bésiger: Und wie!

Hitz: Niamed Sie Platz, Herr Kollega. (schiebt Hotz einen
Sessel hin)

Hotz: (setzt sich in die andere Zimmerecke, mdglichst weit
von Bésiger entfernt)

Bésiger: Hind Sie es schlichts Gwisse?

Hotz: Warum?

Bosiger: Dass Sie sich niid getroued zu de Liite zuezsitze.

Hotz: (zu Hitz) Was suecht dd komischi Herr da inne?

Hitz: Verschrecked Sie niid: de Herr Bésiger hit e Strafchlag
ygreicht gége Sie.

Hotz: Gage mich? Da bin ich allerdings gspannt wége was.

Hitz: Fraulein Bluem, wiand Sie das emal vorldse? (reicht ihr
den omindsen Brief)

Frl. Blum: Ich lahne die langi Yleitig eweg und chume grad
zum Tatbestand: (liest) am 11. April, abends zirka zehn Uhr
dreissig, verliess Herr Bezirksrichter Hotz das Restaurant
zum Hirschen, offenbar in der Absicht, den Heimweg anzu-
treten. Dabei tiberquerte er ohne Licht den Marktplatz und
bog, immer noch ohne Licht, in die Rebhaldenstrasse ein,
an der sich seine Wohnung befindet. Ich gestatte mir, die-

sen Tatbestand in aller Form den zustdndigen Gerichtsbe-
hérden anzuzeigen und die exemplarische Bestrafung des
Schuldigen zu verlangen. (gibt Hitz den Brief zuriick) Das
isch alles.

Hotz: (brichtin ein unbindiges Geldchter aus)
Bosiger: Lached Sie doch niid so blod!
Hotz: (kugelt sich vor Lachen) Es butzt mich fasch vor Lache!

B 6siger: Vilicht butzt es Sie jetz ddnn gly wig 6ppis an-
derem.

Hitz: Rueh, Rueh, Rueh, bitti! — Herr Bésiger, jetz hett ich
doch gern e gnaueri Erchlarig tber 6ppis, wo Sie als Tat-
bestand bezeichne tiiend, und won emene normale Ménsch
eifach niid klar isch. De Herr Hotz hebi keis Liecht gha,
schrybed Sie i dem Brief?

Bésiger: Jawohl. Nid emal 's chlynsti Laterndli. Niid emal
es Cherzli. Nut, tiberhaupt nt.

Hitz: Das heisst, er hat d'Beliilichtig a sim Auto niid ygschal-
tet gha?

Bosiger: Werseit 0ppis vomene Auto?

Hitz: Jaisch er ddnn mit em Velo hei?

Hotz: Ich fahr jetz allwég Velo!

Boésiger: Nei, zZFuess.

Hitz: Also, was isch ddnn da ntid i der Ornig?
Bdsiger: Ich has jaditli gschribe: er heb kei Liecht gha.
Frl. Blum: Das isch ebe was is niid ganz klar isch.
Hitz: 'Fiir was hett er dénn es Liecht sélle ha?
Bosiger: Esisch Vorschrift.

Hotz: (lacht wieder schallend) Vorschriftl — Wann so eine
niid komplett tberen isch!

Hitz: Dérft ich Sie vilicht frége, Herr Bésiger, wo Sie die Vor-
schrift gfunde h&énd?

Bosiger: Im Gsetz

Hitz: | was fiir eme Gsetz!

Bosiger: Ueber de Strasseverchehr.

Frl. Blum: Dass d’Fuessginger z’Nacht es Liecht miesed
ha?

Bosiger: Jawohl.
Hitz: | welem Artikel vom Gsetz soll das stah?
Bosiger: Im Paragraph 312.

Hitz: Fraulein Bluem, holed Sie mer emal 's Strasseverchehrs-
gsetz.

B&siger: Garnid nétig.
Hitz: Warum?

Bésiger: Inlhrem Strasseverchehrsgsetz finded Sie d& Para-
graph niid.

Hotz: Esisch, wien ich scho lang dinkt ha: er spinnt!

Bosiger: Herr Hotz, ich nime zur Kénntnis, dass Sie mich vor
Ziiige beleidiget héand!

Hotz: Oh,ich chénnt ene na ganz anderi Sache sége!

Hitz: Siged Sie emal, Herr Bésiger: hdnd Sie &cht nid es
ziemli alts Strasseverchehrsgsetz verwiitscht?

Bésiger: Odoch, es isch scho ziemli alt.
Hitz: Us welem Jahrhundert, wéann me froge dorf?

Bésiger: Us em Jahr 1713. Wann Sies gnau wiisse wénd:
vom 26. Brachmonet 1713.

Hitz: Das isch aber intressant.
Bosiger: Intressanter als Sie vilicht meined.

Frl. Blum: Und fiir Sie gilt immer na’s Gsetz us em Jahr
17132

Boésiger: Nidbloss fiir mich. Fiir alli.

Hitz: Jaja, aber das sind jetz doch immerhin 6ppe 260 Jahr sit
do.

Boésiger: 's Gsetz isch aber immer na giiltig.

Hotz: (lacht unbéndig) So ne Spinnbrueder!

Bosiger: ’s Grinse wird ene ja gly vergah!

Hitz: Aber, bitti, Herr Bosiger ... das Gsetz hit doch . ..
Bosiger: Esisch nie ufghobe worde.
Hitz: Das werded Sie jetz wiisse!

Bosiger: Drei Tag lang han ich im Stadtarchiv gsuecht und
umegriiblet, erstens bis ich das Gsetz gfunde ha, zweitens
bis ichs dusse gha ha, dass es nie usser Chraft erchlért wor-
den isch.

Frl. Blum : Dem seit me Griindlichkeit!

Bosiger: Esgiltalsona, und uf Grund vo dere Giiltigkeit tuen
ich Strafchlag yreiche gdge de Herr Bezirksrichter Hotz, er
hebi 'de Paragaph 312 verletzt und miiess deswige gstraft
werde.

Hotz: Zum Horne!

Hitz: Wissed Sie vilicht d4 wundervolli Paragraph 312 uswén-
dig?

Bosiger: 's Stadtarchiv hdt mer als bsundrigs Entgdgecho
das wertvolli Dokumént i d’Hand truckt und mer erlaubt ...

Hotz: Wieso als bsundrigs Entgégecho?

Boésiger: ...und mir erlaubt, de 'Paragraph 312 abzschrybe.
Warum als bsundrigs Entgdgecho? Wil das Gsetz na imene
einzige Exemplar vorhanden isch und also e ganz usser-
gwdhnlichi Raritat bediitet. Drum tuets de Stadtarchivar
dénn au wie sin Augapfel hiiete.

Hitz: Wann ich mich da drymische doérf: wénn er em scho d&-
wig Sorg hebe will, ddnn ndhm ers am beste mit sich hei.
Schliessli wiissed mer alli: ’s Stadthus wird grad jetz um-
boue, und wihred dere Bouerei isch ’s Archiv imene alte
Schopf underbracht. Winns dem alte Schopf emal yfiel
z’bréanne, hetted mer das Gsetz us der Steizyt gseh, und es
wiird keim Bezirksrichter meh yfalle, 6pper ernst z’n&h, wo
sich druf bertieft.

Hotz: Dann hiand Sie die Abschrift bin ene, Herr Bosiger?

Bésiger: Da ... ich lis ne de ganz Paragraph im Wortluut
vor: (zieht ein Papier aus der Tasche) «Da sowohl und sin-
temalen sich immer mehr Zusammenstdsse nichtlich sich
ergehender Biirger ereignen, erldsst der Hohe Rat der

Stadt folgende Verfiigung: erstens: von der Zeit des Ein-
nachtens an hat jeder Biirger, so die Strasse beniitzet, ein
brennendes Licht auf sich zu tragen. Zweitens: Gegen diese
Ordnung Zuwiderhandelnde werden mit einer Busse von
zweieinhalb Gulden bestraft. Drittens: kann diese Busse
nicht bezahlt werden, so sind dem Malefikanten durch den
Biittel auf 6ffentlichem Platz vierundzwanzig Stockhiebe auf
den nackten Riicken zu verabreichen, und er ist fiir zehn
Tage bei Wasser und Brot in den Turm zu werfen.»

Hitz: Hand Sie niid grad es Gsetz us der Zyt vor Christi Ge-
burt usgrabe chénne?

Bo6siger: Mini Herre, me hit mich verknurrt uf Grund vomene
fasch 90jéhrige Gsetz, wo dur en dumme Zuefall na in
Chraft isch. Ich verlange, dass de Herr Hotz verknurrt wird
uf Grund vomene 260jéhrige Gsetz, wo dur de glychi dummi
Zuefall ebefalls na in Chraft isch.

Hitz: Woher wiissed Sie dasiiberhaupt?

Bosiger: Ich han en Advokat byzoge, und d& hat usegfunde,
dass es nie ufghobe worden isch. (zieht ein zweites Papier
aus der Tasche, gibt es Hitz) Da ... d'Bestitigung vo der
Stadtkanzlei: das Gsetz gilt hiit na!

Hitz: (liest das Papier)

Hotz: So nes Affetheater!

Bésiger: (zu Hitz) Stimmts oder stimmts niid?
Hitz: Ja, aber das isch doch ...

Bosiger: Stimmts oder han ich richt?

Hitz: (lasst das Papier sinken) Juristisch gseh stimmts. Das
Gsetz isch tatsdchli na in Chraft. Aber was hdnd Sie dinn
dervo, wann Sie sich druf beziehnd?

Bosiger: Was hdand Sie dervo! Hetted Sie das de Herr Hotz
gfroget, won er mich verknurrt hat uf Grund vomene 90jih-
nige Gsetz!

Hotz: Es chunnt immer besser!

Hitz: Aber das gseht doch en Blinde, dass das uralti Gsetz
irrtimlich nie ufghobe worden isch.

Bosiger: Irrtum oder nid: es gilt immer na!

Hitz: Das tuen ich gar niid bezwyfle, umsoweniger als es da
schwarz uf wyss bestétiget isch. Aber de gsund Minsche-
verstand seit eim doch . ..

Bosiger: Won es sich um es Gsetz handlet, hért de gsund
Méanscheverstand uf!

Frl. Blum : Aber sider hand doch d’Verhiltnis g’dnderet.

Bosiger: Ich pfyf uf d'Verhéltnis. Ich halte mich an Wort-
luut vom Gsetz. Ich verlange vo lhne, Herr Bezirksrichter,
dass Sie my Strafchlag entgdgendhmed und di Herr da ver-
knurred.

Hitz: Ja nu, formell sind Sie im Réacht. Aber Sie miiend doch
ygseh, dass sit 1713 méngs g’dnderet hit,

Bosiger: Es hidt au sit 1881 méngs g’dnderet. Ich halte mich
as Gsetz, au wann ich kein Jurist bi. Und drum verlang ich,
dass Sie my Strafchlag entgdgendmed und de Herr Hotz zu
dere Straf verknurred, won im sébe Gsetz vorgseh isch.

Hitz: Was sdged Sie derzue, Herr Kollega?
Hotz: Ach, |I6nds em doch d’Freud!

Hitz: Herr Bosiger, formell sind Sie im Récht. Tiemmer halt
de Herr Hotz zunere Buess vo zwee-ehalb Gulde verurteile.

Hotz: Prima, primal (wilzt sich vor Lachen) Zwee-enhalb Gul-
de! Herr Kollega, wieviel sind zwee-enhalb Gulde?

Hitz: Kei Ahnig.
Frl. Blum: (zu Bdsiger) Wiissed Sies zuefillig?

Bosiger: Das nimmt mich gar nid wunder. Im Gsetz heissts
zwee-enhalbe Gulde, und wers niid zahle cha, chunnt viere-
zwiinzg Stockhieb tiber und fliigt nachher fiir zéh Tag lang
in Turm. Ischs ne jetz klar?

Hitz: Aber Sie werded doch niid im Ernst... ?

Bosiger: Gsetzisch Gsetz!

Hotz: (kleinlaut) Aber ich ha doch niid chénne wiisse, dass ...
B6siger: Unkenntnis des Gesetzes schiitzt vor Strafe nicht!
Frl. Blum: Da hdmmer is en schéne Schlamassel ufghalset!
Hitz: Herr Bdsiger, bitti nimed Sie doch Vernunft a! Theore-

tisch méged Sie im Récht sy, aber praktisch ... mir |&bed
doch niimme im Mittelalter! Mir chénd doch de Herr Hotz
niid uspeitsche lah uf Grund vomene Gsetz, wo . . .

Boésiger: Isch das Gsetz gilltig oder niid?
Hitz: Jaja, aber...

Hotz: 'D4 Méansch macht mich verruckt mit sine Spitzfindig-
keite!

Hitz: Also mached mers churz. De Herr Hotz wird, wien ich
scho gseit ha, zum hittige Gagewert vo zwee-ehalb Gulde
Buess verurteilt. Sind Sie jetz zfride ?

Boésiger: Nei.
Hitz: Warum?

Bosiger: Im Gsetz staht niit vom Giagewert. Im Gsetz heissts
usdriickli: zwee-enhalb Gulde.

Hotz: Spassvogel!

B&siger: Und wers nud zahle cha, chunnt Priigel iiber und
fligt is Loch.

Hitz: Schén. Nu dass mer emal zum Aend chémed. Ich wirden
also meines Amtes walten, wie de Fachusdruck so prichtig
lutet. Und jetz, hénd Sie na 6ppis z’hueste?

Bésiger: Ich bin ersch zfriede, winn ich weiss, dass die
Buess zahlt oder die Straf verbiiesst isch.

Hitz: Sie werded na Bscheid iibercho. 'Und jetz sind Sie wie-
der entlah. Uf Wiederseh, Herr Bésiger.

Boésiger: Aber’s Urteil willich schriftli gseh. Adie. (ab nach
rechts)

4. Auftritt
Hitz, Hotz, Frl. Blum
Hotz: Hetteds en doch scho lang usegheit!
Hitz: String gnah isch d4 Maa im Récht.
Hotz: Jagrad au na!

Hitz: Sy Begriindig isch ganz i der Ornig: winn e r scho

emene veraltete Gsetz zum Opfer falle séll, so séleds au
Sie. Was mues ich jetz mit lhne afange, Herr Kollega?

Hotz: Grad zum Schyterhuufe verurteile werded Sie mich wohl
niid.

Frl. Blum: Aber vilicht zum Gvierteiltwerde.

Hitz: Ich doérf Sie niid laufe lah. Das bin ich em Bésiger
schuldig.

Hotz: Aber...

Hitz: Und Sie hiands so welle ha. Em Bosiger sini Argumént
sind stichhaltig.

Hotz: Aber bitti, so ndmed ‘Sie doch Vernunft a!

Hitz: De Bosiger hét gseit, wo ’'s Gsetz afangt, hért d'Ver-
nunft uf. Das wiissed Sie silber. Schliessli sind Sie au Jurist.

Hotz: Ja soll ich ddnn emene verstaubete Gsetz zlieb stindig
e Sturmlaterne mit mer umetrdge, wénn ich z’Nacht uf d’
Strass gahne?

Hitz: De Bosiger héts erfahre miiesse und vorig gseit: Un-
kenntnis des Gesetzes schiitzt nicht vor Strafe.

Hotz: So, jetz hammer lang gnueg ’s Chalb gmacht, und jetz
legged mer die blédi Gschicht dndli zu den Akte.

Hitz: Niid bevor Sie die zwee-enhalb Gulde zahlt hind.

Frl. Blum: (zu Hitz) Ja aber Herr Bezirksrichter, chénnt me
dénn da niid eifach ... ?

Hitz: Bitti misched Sie sich da niid dry, Friulein Bluem. Das
verstdnd Sie viel zwenig.

Hotz: So, jetz isch dédnn aber gnueg Heu dune!

Hitz: Herr Kollega, mir dérfed niid gige d’Logik verstosse.
Es handlet sich um Réchtsglychheit. Hand Sie de Bosiger
verknurrt uf Grund vomene ganz blédsinnige Gsetz, mues
ich Sie verknurre uf Grund vomene na viel blddsinnigere
Gsetz.

Hotz: Ja nu, mached mer halt em Friede zlieb d& Gspass mit.
Ich mues also zwee-enhalb Gulde zahle?

Hitz: Es gaht niid anders.

